
KALENDARI I LUTJES PËR BURRA NENTOR 2023 – NGRITJA E KAMPIONËVE 
 
1. I BEKUAR – Jezusi tha: "Lum skamësit në frymë sepse e tyre është mbretëria e 
qiejve." (Mat. 5:3). Lutuni që burrat të pranojnë se pa një marrëdhënie të gjallë me 
Zotin kanë vetëm varfëri shpirtërore. Lutuni që të mund të përjetojnë pasurinë e 
prezencës së tij qiellore.  
 
2. Vajtuesit – Jezusi tha: "Lum ata që vajtojnë sepse ata do të ngushëllohen." (Mat. 
5:4). Lutuni që burrat të vajtojnë për mëkatet e tyre dhe t’i shohin ato si fyerje ndaj 
Perëndisë; më pas t’i rrëfejnë, të pendohen dhe të pranojnë faljen e Tij 
ngushëlluese.  
 
3. Zemërbutët – Jezusi tha: "Lum ata që janë zemërbutë, sepse ata do ta 
trashëgojnë tokën. " (Mat. 5:5) Lutuni që burrat të jenë të mësueshëm dhe të butë, të 
hapur ndaj mësimeve të Zotit dhe mentorëve të perëndishëm. Lutuni që burrat 
krenarë do të përulen në dorën e fuqishme të Perëndisë.  
 
4. Uritur – Jezusi tha: "Lum ata që janë të uritur dhe të etur për drejtësi, sepse ata 
do të ngopen." (Mat. 5:6) Burrat shpesh përpiqen të mbushin boshllëkun e zemrave 
të tyre me gjëra të gabuara. Lutuni që burrat të kenë uri dhe etje për Zotin dhe të 
mbushen me Atë dhe drejtësinë e Tij.  

5. Mëshirë – Jezusi tha: "Lum ata që janë të mëshirshëm sepse ata do të gjejnë 
mëshirë." (Mat. 5:7) Lutuni që burrat të kenë një zemër të butë mëshire ndaj 
familjeve të tyre dhe bashkëpunëtorëve. Në vend që të kërkojnë hakmarrje, lutuni që 
burrat të kenë zemra falëse dhe t’i trajtojnë mëkatet e të tjerëve me të njëjtën 
mëshirë që ata duan që të tjerët t’i trajtojnë mëkatet e tyre.  

6. Ndërmjetësim – “Por unë jam lutur për ty që besimi yt të mos mpaket;” (Luka 
22:32). Këto janë fjalët e Jezusit për Pjetrin. E mahnitshme, Jezusi lutet për 
dishepujt e tij! Kur ne lutemi për të tjerët, ne jemi në unitet me Të.  

7. Të duash Perëndinë – Jezusi e pyeti Pjetrin tre herë: “A më do ti mua?” (Gjon 
21:15-17) Pastaj, Ai e restauroi Pjetrin pa akuzim. Pyetja e Jezusit: “A më do ti 
mua?” ishte vendimtare për ta vendosur Pjetrin në shërbimin e Tij dhe e njëjta gjë 
është edhe për ne.  

8. Miqësi – “Por, po të ecim në dritë, sikurse ai është në dritë, kemi bashkësi njëri 
me tjetrin dhe gjaku i Jezus Krishtit, Birit të Tij, na pastron nga cdo mëkat.” (1 Gjonit 
1:7). Ky është celësi për një miqësi të vërtetë. Le të ecim në dritë si pjesëtarë të 
trupit të Tij.  

9. Administratorë – Kur ne jetojmë me Jezusin, asgjë nuk na përket më ne. Nuk 
është më shtëpia ime, paratë e mia, trupi im. Çdo gjë i përket Jezusit, por unë mund 
ta përdor, ta shijoj dhe të jem në dispozicion të Zotit si një administrator i mirë. 
(Veprat e apostujve 4:32)  

10. Burrëri – “Rrini zgjuar, qëndroni të palëkundshëm në besim, silluni si burrat, jini 
të fortë. (1 Kor. 16:13) Vlerat biblike për ne si burra janë qëndrimi zgjuar, 



besueshmëria, besnikëria dhe forca. Zoti do që të zhvillojmë këto cilësi karakteri dhe 
të jemi burra sipas zemrës së Tij.  
 
11. Krishti është jeta- I dashur Zot, më trego identitetin tim në Krishtin. Më ndihmo 
ta shoh veten si Ti më sheh mua. Mënyra si më sheh ti mua është mënyra si më ke 
bërë si një krijesë të re – të gjallë në Krishtin. Kjo është në të vërtetë jetesa e 
vërtetë. Më aftëso të përballem me guxim me vdekjen me garancinë e sigurtë që 
vdekja është fitim. (Fil.1:21).  
 
12. Ndryshimi përfundimtar – Oh Zot, të jam kaq mirënjohës që nuk më duhet më 
ta ndryshoj jetën time. Tani që kam pranuar Krishtin, Ti më ke ndryshuar nga brenda 
jashtë. Falemnderit për privilegjin për të shkëmbyer jetën e vjetër me jetën tënde të 
re dhe të lavdishme. Ti më ke bërë tërësisht të ri dhe në unitet me Krishtin. (2 Kor. 
5:17) 
 
13. Vdekja: porta drejt jetës – I dashur Zot, besoj se rruga jote është rruga më e 
mirë. Më jep hirin të eci në rrugën Tënde me jetën time. Jeta ime e vjetër egoiste në 
Adamin përfundoi kur ti vdiqe në kryq. Unë pranoj vdekjen time në kryq me ty. E 
dorëzoj jetën time të vjetër. Falemnderit për këtë jetë të re të bukur në Krishtin! (Mat. 
16:24) 
 
14. Punët e kota – At qiellor, kam punuar fort për ty, por pranoj se mundi im mishor 
nuk ka asnjë dobi për ty. Tani mund të kuptoj se mbretëria jote është një mbretëri 
qiellore dhe Ti ke thënë se puna ime shpirtërore nuk d otë jetë kurrë e kotë. 
Falemnderit që më ke lejuar të jem një bashkëpunëtor me Zotin! (Ps. 127:1) 
 
15. Të pushosh në Zotin – I dashur Zot, jam përpjekur fort të jetoj për Ty, por 
vazhdoj të dështoj. Jam kaq i lodhur saqë refuzoj të vazhdoj pëpjekjen time. Ti më 
ke ftuar të vij tek Ty. Falemnderit se që kur kam pranuar Krishtin, unë jam vendosur 
në një zgjedhë me ty në një bashkim hyjnor. Kështu që prehem në Ty, ndërsa Ti 
mban barrën time. (Mat. 11:28-30) 
 
16. Suksesi i vërtetë – “Ky libër i ligjit mos u ndaftë kurrë nga goja jote, por 
mendohu për të ditë e natë… sepse atëherë do të kesh sukses në veprimet e tua,” 
(Joz. 1:8). Suksesi përmbushës dhe i vazhdueshëm është përtej fitoreve materiale 
dhe njerëzore. Prandaj, bëhu një burrë i Fjalës; medito mbi të dhe jeto sipas vlerave 
të Tij të përjetshme.  
 
17. Jeta normale e krishterë – “Të gjithë ata që duan të rrojnë me perëndishmëri 
në Krishtin Jezus do të përndiqen,” (2 Tim. 3:12). Të vërtetat absolute të ungjillit sot 
janë në rrezik për shkak të adhurimit të kënaqësisë dhe relativizmit. Lutuni të 
qëndroni të fortë dhe kur normaliteti i ri do të jetë përndjekja e besimtarëve të 
krishterë.  
 
18. Kompetenca – “jo se jemi të aftë prej vetiu të kuptojmë ndonjë gjë sikur vjen nga 
vetja jonë, por aftësia jonë vjen nga Perëndia” (2 Kor. 3:5). Le të mos harrojmë se 
jeta e krishterë është jeta e Krishtit. Vetëm Ai mund ta jetojë atë përmes nesh.  
Prandaj, rezistojini shtysës për t’i menaxhuar gjërat vetë dhe dorëzojuni në përulësi 
dhe bindje vullnetit të Zotit.  
 



 
19. Duke luftuar – “Ju akoma nuk keni qëndruar deri në gjak, duke luftuar kundër 
mëkatit,” (Heb. 12:4). Për shkak se Krishti derdhi gjakun e Tij në kryq, ne jemi të lirë 
nga dënimi i mëkatit. Lutuni që të jeni gati t’i rezistoni tundimit dhe t’ia dorëzoni 
jetën-egoiste Atij.  
 
 20. Gjykatësi - “…ai që Perëndia e ka caktuar si gjykatës të të gjallëve dhe të të 
vdekurve.” (Veprat e apostujve 10:42b). Krishti erdhi në botë për ta shpëtuar atë. 
Ltuni që të jeni gati të shpërndani Lajmin e Mirë ndërkohë që Zoti ju jep mundësi. 
Por, jini gati të paralajmëroni gjithashtu ata që rezistojnë sepse për jobesimtarët Ai 
do të jetë gjyatësi.  

21. Fjala e fundit – “Por unë e di që Shpëtimtari im jeton dhe që në fund do të 
ngrihet mbi tokë” (Job 19:25). Mos u fiksoni shumë pas atyre që flasin me zë të lartë, 
që kanë më shumë ndjekës apo ndikimin më të madh në politikë. Mbretëria e kësaj 
bote do të kalojë. Fokusohuni në Zotin Jezus Krisht, mbretin tonë të përjetshëm që 
po vjen.  

22. Ji dritë dhe kripë– “Ju jeni kripa e tokës; por në qoftë se kripa bëhet e amësht, 
me se mund ta rifitojë shijen? Nuk vlen për asgjë, veçse për t’u hedhur dhe ta 
shkelin njerëzit.” (Mat. 5:13). Krishti i thërret dishepujt e Tij të jenë agjentët e jetës 
dhe transformimit. Lutuni për dritën e Krishtit të shkëlqejë përmes jush sot.  
 
23. Sëmundjet – “Kjo sëmundje nuk është për vdekje, po për lavdinë e Perëndisë, 
që nëpërmjet saj të përlëvdohet Biri i Perëndisë.” (Gjoni 11:4). Ilacet dhe jetesa e 
shëndetshme mund të zgjasë jetën tonë në tokë, por jo përgjithmonë. Vetëm Jezusi 
mund të japë jetë të përjetshme. Nëse ti i përket Atij nuk duhet të kesh kurrë frikë. 
Falenderoje Atë sepse është me ty gjithmonë dhe i përdor sëmundjet për lavdinë e 
Tij.  
 
24. Vetëm për vetëm – “Pastaj, të nesërmen në mëngjes, kur ende ishte shumë 
errët, Jezusi u ngrit, doli dhe shkoi në një vend të vetmuar dhe atje u lut.” (Mark 
1:35). Askush nuk ka pasur një përgjegjësi më të madhe apo një axhendë më të 
rëndësishme sesa Zoti Jezus. Zot, dua të të kërkoj Ty të parin; më lejo të dëgjoj 
zërin tënd. Dua të jetoj për ty dhe të bëj vullnetin Tënd!  
 
25. Besim i pastër – “Feja e pastër dhe pa njollë përpara Perëndisë dhe Atit është 
kjo: të vizitosh jetimët dhe të vejat në pikëllimet e tyre dhe ta ruash veten të pastër 
nga bota.” (Jak. 1:27). Perëndia kujdeset për jetimët dhe të vejat që përjetojnë 
dhimbjen torturuese të humbjes, ndarjes, lëndimit, dhe vdekjes. Lejojeni Atë t’ju 
përdorë për të treguar pastërtinë e besimit tuaj.  
 
26. Duke folur të vërtetën – “por, duke thënë të vërtetën me dashuri, të rritemi në 
çdo gjë drejt atij që është kreu, Krishti.” (Efes. 4:15). Krishti dhe Fjala e Zotit janë e 
vërteta që bota jonë ka nevojë. Lutuni të jeni i urtë dhe një dëshmi e gjallë e së 
vërtetës së Tij ndërsa e lejoni Krishtin të jetojë në ju dhe përmes jush në shtëpi dhe 
në botën dëshpërimisht në nevojë për Të.  
 
 



27. Shoqërimi – Jeta është plot tension, por në fund të ditës të gjithë dëshirojmë të 
mblidhemi në një familje të dashur. Vështirësitë, zemërimi i pakontrolluar dhe 
mungesa e durimit shkatërrojnë paqen në shtëpi. “Përgjigja e ëmbël e fashit 
zemërimin, por fjala therëse e nxit zemërimin.” (Fjalët e Urta 15:1). Zot, më ndihmo 
të nxis një ambjent të shëndetshëm në familjen time.  
 
28. Besimi- Fjalët që fliten nga baballarët për fëmijët përcaktojnë udhëtimin e tyre 
në jetë. Burri i mençur tek Fjalët e Urta këshillon birin e tij: “Me qëllim që besimin 
tënd ta kesh te Zoti, sot të kam mësuar, po, pikërisht ty." (Fjalët e Urta 22:19) Zot, 
Lutem që mësimi im të inkurajojë fëmijët e mi të besojnë në Fjalën Tënde dhe të 
ndjekin shembullin tim. 
 
29. Lufta e mira - " sepse armët e luftës sonë nuk janë prej mishi, por të fuqishme 
në Perëndinë për të shkatërruar fortesat," (2 Kor. 10:4). Fjalët nuk janë gjithmonë 
bindëse, veçanërisht nëse duhet të luftojmë kundra ideologjive dhe mësimeve të 
botës, ndaj të cilave janë të ekspozuar çdo ditë fëmijët tanë. Zot, më jep urtësi të 
mbroj të dashurit e mi nga ndikimet e këqija.  
 
30. Shërbimi – Jeta e martuar nuk është një garë autoriteti, por ka të bëjë me një 
shpirt shërbëtori të përulur dhe nënshtrim ndaj Vetë Zotit Jezus. "Nënshtrojuni njëri-
tjetrit nën druajtjen e Krishtit" (Efes. 5:21). Lutemi që si burra të kemi qëndrimin e 
duhur ndaj grave tona, duke i shërbyer atyre, dhe duke treguar kështu jetën e 
Krishtit në ne.  


